
Oqaluuserisassat akuerineqarnerat



1. Ataatsimiititaliamut ilaasortaq Liv Molich ulloq 7/3-22 aallarnerfigalugu ataatsimiititaliamit
ilaasortaajunnaarpoq. Allaffegarfimmit malittarisassat § 5, imm. 6 malillugu Flemming
Nielsen siullertut sinniisussatut aggersarneqarpoq: Ataatsimiititaliani ilaasortat namminneq
kissaateqarnertik malillugu ataatsimiititaliamit ilaasortaajunnaarsinnaapput.
Taamaattoqartillugu siullertut sinniisussaq ataatsimiititaliamut ilannguttarpoq.

2. Aningaassaliissutit (AlA) agguataarneqarsimanerinik akuersineq



Siunnersuut: Najukkami ataatsimiititaliat isumasioqatigiinnissaat 2023-mi ingerlanneqassaaq

Najukkami ataatsimiititaliat isumasioqatigiinnissaasa 2023-mi ingerlannegarnissaanut
siunnersuut

Oktober 2021-mi kommunimi Najukkami ataatsimiititaliat tamarmik
isumasiogatigiissinneqarnissaat pillugu siunnersuut sagqummiunneqarpoq. Najukkami
ataatsimiititaliap piffissami taamani siunnersuut taama isikkoqartillugu itigartippaa.
Taamaattorli najukkami ataatsimiititaliap nalunaarutigaa ataatsimiittarnerit imaat aamma
missingersuusiortarnerit pillugit isumasiogatigiittogarnissaannik kissaateqgarluni.

Najukkammi ataatsimiititaliat isumasioqgatigiinnissaannut siunnersuut
siunnersuutiginegaqqgissimavoq. Siunnersuutigineqarpoq ukiut allortarlugit najukkami
ataatsimiititaliat akornanni misilittakkanik avitseqatigiittarneq aamma ataatsimut
ineriartortitsineq qitiutillugit isumasiogatigiittoqartassasoq. Najukkami ataatsimiititaliap
ataatsimoorluni isumasioqatigiinnissaq assut iluaqutigissagaat nalilerneqarmat siunnersuut
nutaamik ilusilerlugu sagqummiunneqarpoq. Pisussat assigiinngitsut, ass.
missingersuusiorneq pillugu ingerlanneqarnissaannut avataanit siunnersortinik
suliagartitsisogarnissaa periarfissaassaaq. Siunnersuutiginegarpoq Nuummi Najukkami
Ataatsimiititaliaq isumasioqatigiinnermik aaqqissuisuussasoq, taamaalillunilu
aningaasartuutit akilissallugit. Siunnersuutiginegarpoq isumasioqatigiinneq taamaattoq
upernaakkut 2023-mi ingerlanneqassasoq.



llisimatitsissut: Allattogarfimmit ikiorserneqgarnissamut najoqqutassat nutaat pillugit
sagqummiineq



2002-mi ataatsimiinnerit



Suliniutit eqikkarneri. Aalajangersimasumik immikkoortoq



Suleqatigiissitat tulliani ataatsimiinnissaat. Aalajangersimasumik immikkoortoq.

